
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
গান্ধারীর আবেদন



জান ত সকলি। পাণ্ডবেরা যাবে বনে

ফিরাইলে ফিরিবে না, বদ্ধ তা'রা পণে,—

এখন এ মহারাজ্য একাকী তােমার

মহীপতি,—পুত্রে তব ত্যজ এইবার,—

নিষ্পপেরে দুঃখ দিয়ে নিজে পূর্ণ সুখ

লইয়াে না,ন্যায়ধর্ম্মে কোরাে না বিমুখ

পৌরব-প্রাসাদ হ’তে,দুঃখ সুদুঃসহ

আজ হ’তে ধর্ম্মরাজ লহ তুলি' লহ

দেহ তুলি’ মাের শিরে।




ধৃতরাষ্ট্র




    হায় মহারাণী,

সত্য তব উপদেশ, তীব্র তব বাণী।





গান্ধারী




অধর্ম্মের মধুমাখা বিষফল তুলি

আনন্দে নাচিছে পুত্র;—স্নেহমমাহে ভুলি

সে ফল দিয়ে না তা'রে ভােগ করিবারে,

কেড়ে লও, ফেলে দাও, কাঁদাও তাহারে।

ছললব্ধ পাপস্ফীত রাজ্যধনজনে

ফেলে রাখি’ সেও চলে' যাক্ নির্ব্বাসনে,

